
PUTRAJAYA 15 Sept. Bekas Per-
dana Menteri, Tun Dr. Mahathir 
Mohamad bertekad memperhe-
batkan kempen 'peperangan ada-
lah jenayah' di seluruh dunia wa-
laupun mengakui usaha tersebut 
mungkin memakan masa yang 
panjang sehingga beratus tahun. 

Mengambil contoh aktiviti per-
hambaan, beliau berkata, kejayaan 
menghapuskan kegiatan tersebut 
hanya dikecapi selepas 200 tahun 
berjuang. 

Justeru, beliau berkata, mela-
lui Yayasan Keamanan Global Per-
dana (PGPF), pihaknya akan beru-
saha meraih sokongan masyarakat 
antarabangsa bagi menjayakan 
kempen tersebut dalam pelba-
gai platform agar dunia akhirnya 
bebas daripada sebarang bentuk 
peperangan. 

"Di peringkat ASEAN, kita turut 
mencadangkan supaya pemimpin-
pemimpin di rantau ini menanda-
tangani satu peijanjian keamanan 
dan juga peijanjian yang menya-
takan peperangan adalah jenayah. 

"MelaJui komitmen tersebut 
sekali gus akan membebaskan 
rantau ini daripada peperangan 

dan sekiranya berlaku sebarang 
konflik sekalipun khususnya anta-
ra negara-negara ASEAN mereka 
akan menyelesaikannya sama ada 
daiam bentuk rundingan atau 
meialui proses undang-undang," 
katanya. 

Beiiau berkata demikian ketika 
menyampaikan ucaptama dalam 
Program 4th Mahathir Giobal 
Peace School 2015 anjuran PGPF 
dan Universitas Muhammadiyah 
Yogyakarta (UMY) di Yayasan Ke-
pimpinan Perdana, di sini hari ini. 

Dr. Mahathir berkata, pema-
haman tentang peperangan itu 
jenayah serta pentingnya me-
melihara keamanan juga perlu 
didedahkan kepada kanak-kanak 
sejak di peringkat tadika supaya 
mereka menjadi golongan yang 
membenci peperangan. 

"Bidang pendidikan boleh 
membantu kita untuk memberi-
kan pemahaman kepada anak-
anak kita bahawa peperangan itu 
adalah satu jenayah dan pende-
dahan ini perlu dilakukan seawal 
mereka berada dalam alam perse-
kolahan," katanya lagi. 

. Dalam perkembangan ber-

kaitan, beliati sekali lagi men-
egaskan bahawa pemimpin yang 
mencetuskan peperangan secara 
agresif bagi memenuhi mat-
lamatnya perlu diheret ke muka 
pengadilan d^n jika sabit kesala-
han wajar dikenakan hukuman 
berat «eperti penjara seumur 
hidup. 

"Kesalahan pemimpin sep-
erti ini tidak boleh dimaafkan. Di-
sebabkan peperangan yang mere-
ka cetuskan bukan sahaja berlaku 
kemusnahan harta benda tetapi 
ramai rakyat tidak berdosa men-
jadi korban sama ada orang tua, 
wanita mahupun kanak-kanak. 

"Sebenamya, peperangan di 
zaman moden ini lebih ganas dari-
pada zaman dahulu. Jika dahulu 
hanya tentera sahaja yang ter-
bunuh dan medan perangnya juga 
lebih spesihk," u jamya. 

Berbanding peperangan zaman 
moden beliau berkata, rakyat yang 
tidak berdosa paling banyak men-
jadi mangsa apatah lagi semua 
tempat serta lokasi dianggap se-
bagai medan perang, sudah tentu 
suasana tersebut mengakibatkan 
banyak berlaku kemusnahan. 


